
802 Gezucte im ie bluot und snê
geselleschaft an witzen ê
- ûf der selben ouwe erz ligen vant -,
vür solhen kumber gap nû pfant

5 Condwiramurs. diu het ez dâ.
sîn lîp enpfienc nie anderswâ
minne helfe vür der minne nôt,
manec wert wîp im doch minne bôt.
Ich wæne, er kurzwîle pflac

10 unz an den mitten morgens tac.
daz her überal reit schouwen dar.
si nâmen der templeise war.
die wâren gezimieret
unt wol zerhurtieret,

15 ir schilde mit tjosten sêre durchriten,
dar zuo mit swerten ouch versniten.
etslîcher truoc ein kursît
von pfelle oder von samît.
îserkolzen heten si dennoch an.

20 daz ander harnasch was von in getân.
Dâne mac niht mêr geslâfen sîn.
der künec unt diu künegîn
stuonden ûf. ein priester messe sanc.
ûf dem ringe huop sich grôz gedranc

25 von dem ellenthaftem her,
die gein Clamide ê wâren ze wer.
dô der benediz wart getân,
Parzivaln enpfiengen sîne man
mit triwen werdeclîche,

30 manec rîter ellens rîche.
D

1 Initiale D 9 Majuskel D 21 Majuskel D

26 Clamide] Chlamide D 28 Parzivaln] Parcifaln D

*m

gezogte im ie bluot und snê
geselleschaft an witzen ê
- ûf der selben ouwe erz ligen vant -,
vür solichen kumber gap im pfant

5 Condwier amurs. diu het ez dâ.
sîn lîp enpfienc nie anderswâ
minne helfe und minne nôt,
manic wîp ime doch minne bôt.
ich wæne, er kurzwîle pflac

10 unz an den mitten tac.
daz her überal reit schouwen dar.
si nâmen der templeise war.
die wâren gezimieret
und wol gehurtieret,

15 ir schilt mit juste sêre durchriten,
dar zuo mit swerten ouch versniten.
ieglîch truoc ein kursît
von pfelle oder von samît.
îserkolzen hetten si dannoch an.

20 daz ander harnasch was von in getân.
Dâ mac niht mê geslâfen sîn.
der künic und diu künigîn
stuonden ûf. ein priester sanc.
ûf dem ringe huop sich grôz gedranc

25 von dem ellenthaften her,
die gegen Clamide wâren zuo wer.
dô der benediz wart getân,
Parcifaln enpfiengen sîne man
mit triuwen wirdeclîch,

30 manic ritter ellens rîch.
m n o V V’ W

1 Initiale W 21 Initiale V V’ · Capitulumzeichen n

1 Die Verse 802.1-8 fehlen V’ · gezogte im ie] Gezeigete ime ye
n Gezuckte ẏm ie o (V) DO im zuckte W 3 selben] selbe o · erz]
er sy W 4 solichen] sollichem n (o) (W) · im] nv V 5 Condwier
amurs] Cundwir amurs m Condewieramirs n Cundwir amirs o
Kvndewiramurs V (W) · dâ] do n V W 7 und] fúr V vmb W 9
kurzwîle] kurtzlichen m 10 mitten] mitten morgenz V liechten
morgen V’ 11 Die Verse 802.11-20 fehlen V’ · her] [*]: her V ·
überal reit] v́ber ale reit n rait úberal W 12 templeise] templeisen
V 14 gehurtieret] [*hurtieret]: gehurtieret V 15 juste] josten V
19 îserkolzen] Jser koltzer n Jserin hosen V · hetten] hette n
21 Dâ] Do m n o V V’ W · mac] enmag V (V’) 23 sanc] messe
sang V (V’) 24 ûf] Vffen V · gedranc] gesang m 25 Die Verse
802.25-26 fehlen V’ 26 Clamide] klamide W · wâren] e worent
V 27 benediz] benedig m n o (W) segen V V’ · wart] was W 28
Parcifaln] Parcifalen n Parzefaln V Parzifaln V’ Herr partzifaln
W 30 rîch] om. V’

*G

Gezucte im ie bluot unde snê
geselleschaft an witzen ê
- ûf der selben ouwe erz ligen vant -,
vür sölhen kumber gap nû pfant

5 Condwiramurs. die het er dâ.
sîn lîp enpfie nie anderswâ
minne helfe vür der minne nôt,
manic wert wîp im doch minne bôt.
ich wæne, er kurzwîle pflac

10 unze an den mitten morgens tac.
daz her reit überal schouwen dar.
si nâmen der templeis war.
die wâren gezimiert
unde wol zerhurtiert

15 unde schilt mit tjoste sêre durchriten,
dar zuo mit swerten ouch versniten.
ieslîcher truog ein kursît
von pfelle oder von samît.
îserkolzen heten si dannoch an.

20 daz ander harnasch was von in getân.
dâne mac nimer geslâfen sîn.
der künic unde diu künigîn
stuonden ûf. ein briester messe sanc.
ûf dem rinc huop sich grôz gedranc

25 von dem ellenthaften her,
die gên Clamide wâren ze wer.
dô der benediz wart getân,
Parzivalen enpfiengen sîne man
mit triwen werdeclîche,

30 manic rîter ellens rîche.
G I L M Z

1 Initiale G I Z 21 Initiale I

1 Die Verse 802.1-8 fehlen L · Gezucte] Gezucke M · unde] oder
I 5 Condwiramurs] ko�ndwiramvrs G Gonduwiramurs I Kundwir
Amvrs M (Z) · die] om. G · het er] hitz al Z 8 Vers 802.8 fehlt
(Zeile ausgespart) I 9 kurzwîle] churzewilens I 10 unze] Bisz M
· mitten] om. M 11 überal] ubir alle M 12 templeis] Tenpleisen
I 13 die] Sie Z 14 wol] om. G · zerhurtiert] Gehurtiert I (M)
wol zu� hvrtieret L 15 unde] Jr Z · tjoste] tiostiren M tiosten Z
· sêre] wol I 16 ouch] wol I L · versniten] durch sniten I 17 Die
Verse 802.17-20 fehlen L 19 îserkolzen] ysen klolzen I 21 dâne
mac nimer] Do en mocht nit me L Dane mac nih me I (Z) 23
stuonden ûf ein briester] Komen da man L 24 dem] den G · huop
sich] wart L 27 dô] Da M Z · benediz] segen L (M) 28 Parzivalen]
parzifaln I (L) Parzifal M Parcifaln Z · enpfiengen] einpfingen L
29 triwen werdeclîche] truwe werdeclichen M

*T

Gezucte im ê bluot und snê
geselleschaft an witzen ê
- ûf der selben ouwe er ez ligen vant -,
vür solichen kumber gap im nû pfant

5 Kundewiramurs. diu het ez dâ.
sîn lîp enpfienc nie anderswâ
minne helfe vür der minne nôt,
manec wert wîp im doch minne enbôt.
ich wæne, er kurzewîle pflac

10 unz an den mitten morgens tac.
daz her reit überal schouwen dar.
si nâmen der templeise war.
die wâren gezimieret
und wol gehurtieret,

15 ir schilte mit jostieren sêre durchriten,
dar zuo mit swerten ouch versniten.
ieclîcher truoc ein kursît
von pf el le oder von samît.
îserkolzen heten si dannoch an.

20 der ander harnasch was von in getân.
dâ enmac niht mê geslâfen sîn.
der künec und diu künegîn
stuonden ûf. ein priester messe sanc.
ûf dem ringe huop sich grôz gedranc

25 von dem ellenthaften her,
die gein Clamide wâren zuo wer.
dô der benediz wart getân,
Parcifaln enpfiengen sîne man
mit triuwen werlîche,

30 manic ritter ellens rîche.
U Q R

1 Initiale U Q

1 ê] ye Q ir R 3 er ez ligen] erligencz R 4 im] om. R · nû]
om. Q 5 Kundewiramurs] Ku�ndewiramu�rs U kundwiramurs Q
Kondwiramu�rs R · het] om. U · dâ] do Q R 7 minne helfe]
Meinnen helffe Q Minnen helff R · der minne] minnen R 8 im
doch] in R · enbôt] bot Q R 9 er] ertz Q 10 unz] Mit U 11 her]
er Q · überal schouwen] vber Anschowen U all sy schowen R 12
templeise] templeister Q 15 Jr schit mit tyosten wol durch Ritten
R 16 dar] Das Q · ouch] gar Q 18 pfelle] plege U 19 îserkolzen]
Eyserm koller Q 20 der] Das Q R 21 enmac] mag R 24 grôz] ein
gros R 25 ellenthaften] erenthafftem Q 26 Clamide] clamiden Q
27 benediz] segen R 28 Parcifaln] Parzifaln U Partzifalen Q Par-
czifaln R 29 werlîche] werdiglichen Q wirdenklichen R 30 manic
ritter] Mit tru�wen U · ellens rîche] erentreichen Q ellencz Richen R


